7 თებერვალს 11:00 სთ.ზე გაიმართა შეხვედრა. 
საკითხი : ევროკავშირთან ასოცირების მომავალი დღის წესრიგის შემუშავება
შეხვედრას ესწრებოდნენ:
სამინისტროს პოლიტიკის განმსაზღვრელი დეპარტამენტის უფროსი, პირველადი სტრუქტურული ერთეულის ხელმძღვანელი გიორგი ჭავჭავაძე;
პოლიტიკის დეპარტამენტის ჯანმრთელობის დაცვის პოლიტიკის სამმართველოს უფროსი, მეორადი სტრუქტურული ერთეულის ხელმძღვანელის მოვალეობის შემსრულებელი ეკატერინე ადამია;
სოციალური დაცვის პოლიტიკის სამმართველოს უფროსი, მეორადი სტრუქტურული ერთეულის ხელმძღვანელი თეა გვარამაძე;
შრომისა და დასაქმების პოლიტიკისა და კოლექტიური შრომითი დავების სამმართველოს უფროსი, მეორადი სტრუქტურული ერთეულის ხელმძღვანელი ლიკა კლიმიაშვილი;
შრომის პირობების ინსპექტირების დეპარტამენტის უფროსი, პირველადი სტრუქტურული ერთეულის ხელმძღვანელი ბექა ფერაძე;
შრომითი მიგრაციის სამმართველოს უფროსი, მეორადი სტრუქტურული ერთეულის ხელმძღვანელი გიორგი ბუნტური;
დევნილთა და ეკომიგრანტთა პოლიტიკის სამმართველოს უფროსი, მეორადი სტრუქტურული ერთეულის ხელმძღვანელი დავით კაიკაციშვილი.

შეხვედრაზე განხილული იყო თითოეული სამმართველოს უფროსის საპროექტო წინადადებები ასოცირების შესახებ შეთანხმებისა და ასოცირების დღის წესრიგით გათვალისწინებულ ვალდებულებებთან დაკავშირებით.
· სოციალური დაცვის პოლიტიკის სამმართველოს უფროსმა განსახილველად 2 (ორი) ძირითადი საკითხი დაასახელა:
1. ბავშვთა მცირე საოჯახო ტიპის სახლების გახსნა, ვინაიდან დღეში ერთ ბავშვზე დაახლოებით 50 (ორმოცდაათი) ლარს იხდიან და ამასთანავე ბავშვებს სპეციალური მკურნალობა და ზრუნვა ესაჭიროებათ;
2. მიუსაფართა ქვეპროგრამის დანერგვა, რაც გულისხმობს თავშესაფრების გაფართოვებას. სურვილი აქვთ, რომ გაძლიერდეს მიუსაფარ ბავშვთა ცენტრები და 2020 წლის ბიუჯეტშიც განხილული აქვთ ქ. ბათუმში მსგავსი ცენტრის გახსნის საკითხი.
· შრომისა და დასაქმების პოლიტიკისა და კოლექტიური შრომითი დავების სამმართველოს უფროსმა აღნიშნა, რომ ILO (International Labour Organization) ყველა პროექტში უჭერს მხარს, რომელიც გაწერილია 2022 წლამდე. აგრეთვე საჯარო სამსახურის დაძმობილების პროგრამა (Twinning) ეხმარება სამმართველოს დასაქმებულთა კანონმდებლობის დახვეწასა და შესაძლებლობების ზრდაში. ხელმძღვანელმა ILO (International Labour Organization)  - სთან მედიაციის მიმართულებით გამოთქვა სურვილი  დახმარებაზე.
· შრომის პირობების ინსპექტირების დეპარტამენტის უფროსმა აღნიშნა, რომ კანონმდებლობის და ხარგრძლივი ტრენინგების ინსპექტირების თვალსაზრისით 2022 წლამდე არ საჭიროებენ დახმარებას. დეპარტამენტი მუშაობს 15 დირექტივაზე. აპირებენ საწარმოებთან და სადაზღვევო კომპანიებთან თანამშრომლობის დაწყებას. დასამტკიცებლად ელოდებიან კანონპროექტებს, მათ შორის:
· მეძუძური დედების შესახებ;
· არასრულწლოვანთა მუშაობის შესახებ.
2021 წლისთვის დეპარტამენტი გეგმავს  ახალი საწარმოებისთვის კანონის                „უსაფრთხოებაზე მონიტორინგის   შესახებ“ ამოქმედებას, ხოლო ძველი საწარმოებისთვის 2022 წელს. საჯარო სამსახურის დაძმობილების პროგრამის (Twinning) ფარგლებში  2020 წლის სექტემბრიდან ამოქმედდება კანონი:
· ნიშნები სამუშაო ადგილზე;
· ინდივიდუალური დაცვის საშუალება.
ამა წლის 20-24 აპრილს იგეგმება მასშტაბური შრომის უსაფრთხოების კვირეული, რომელიც ინფორმაციული ხასიათის იქნება.
· დევნილთა და ეკომიგრანტთა პოლიტიკის სამმართველოს უფროსმა მთავარ პრობლემად ბაზების განახლების საჭიროება დაასახელა.
· შრომითი მიგრაციის სამმართველოს უფროსმა აღნიშნა, რომ სჭირდებათ:
· ევროკავშირის ქვეყნებთან დასაქმების სფეროში თანამშრომლობის გაძლიერება;
· საინფორმაციო კამპანიები (გამოყონ სახსრები მაგ: ვიდეორგოლებისთვის, რაც დაეხმარება ემიგრანტებს ჰქონდეთ ინფორმაცია ელემენტალური მიგრაციის შესახებ, როგორ შეუძლიათ ბენეფიტების მიღება და სხვ.)
· პოლიტიკის დეპარტამენტის ჯანმრთელობის დაცვის პოლიტიკის სამმართველოს უფროსმა აღნიშნა, რომ აუცილებლად მისაღებია 2 (ორი) ძირითადი კანონპროექტი:
1. ორგანოთა და ქსოვილთა ტრანსპლანტაცია;
2. უსაფრთხო სისხლი.

